
HAQSEVAR ONA YURT, MANGU BO`L OBOD!

Айни кунларда вилоят бўй-
лаб пилла йиғими мавсуми 
бошланди. Ипак қурти-
ни не машаққатлар 
билан парвариш 
қил ганлар бугун 
меҳнатларининг 
самарасини кў
ришмоқда.

 Ҳорманг, пиллакорлар

Вилоятда бу йилги 
мавсумни Бўка тума-
нидаги “Равот” маҳал-
ласида яшовчи пилла-
корлар Раҳима Баятова 
ҳамда Тўтихон Ҳусанова 
бошлаб беришди. Улар-
нинг ҳар бири 4 қутидан 
ипак қурти боқиб, 300 
кг.дан ортиқ пилла ҳоси-
ли олишни кўзда тутишган 
эди. Натижа кутганларидан 
ҳам юқори бўлди. Қолаверса, 
йиғим мавсумида 5 мингдан 
зиёд тумандош опа-сингиллар-
нинг банд лигини таъминлаганди.

Дарҳақиқат, аграр тармоқнинг 
биринчи салмоқли ҳосили айнан 
"кумуш тола"дир. Агар далалар-
да барг баракали келиб, пилла-
дан мўл хирмон уйилса, бошқа 
экин-текинларга юқади, деган 
гап бор. Пиллачилик даромад-
ли соҳалардан ҳисобланади. Оз 
муддатда натижа берувчи ипак 
тола етиштириш бугунги кунда 
алоҳида эътибор қаратилаётгани 
шундан. Айни кунларда вилоя-
тимиз бўйича 34 минг 26 қути 
ипак қурти боқилиб, 2 минг тонна 
пилла етиштириш кўзда тутил-
ган. Жумладан, 9 та пиллачилик 
кластери томонидан Хитой дав-
латидан 18 минг қути ипак қурти 
уруғи олиб келиниб, мўл ҳосилга 
пухта замин яратилди.

ИЛК ҲОСИЛ
"ИЖОДКОР"ЛАРИ

Dastlab, Qibray tumanining 
“Uzumzor”, “Chinobod”, "Ilg‘or" MFY-
da amalga oshirilayotgan qurilish 
ishlari ko‘zdan kechirildi. Bajarilgan 
ishlar yuzasidan mutasaddilarning ax-
boroti tinglandi. Viloyat hokimi hudud 
aholisi, deputatlar bilan uchrashib, 
toza suv – aholi sog‘ligining kafolati 
ekanligi, rejadan kechikayotgan ishlar 
uchun jamoatchilik nazoratini kuchay-
tirish zarurligi yuzasidan o‘z fikr va 
takliflarini bildirdi.

Shuningdek, Toshkent tumani-
dagi “Keles” suv taqsimlash inshooti 
faoliyati bilan ham tanishildi. Mazkur 
inshootdagi kabi boshqa hududlarda 
ham ishlarni tashkil etish, ijobiy tajri-

balarini o‘rganish xususida so‘z yuri-
tildi. 

– Ayni paytda tumanimizdagi 
70 ta mahalladan 65 tasi OTB 
loyihasi asosida suv bilan ta’min-
lanmoqda, – deydi tuman depu-
tati, Jamoatchilik guruhi rahbari 
Mirislom Usmonov. – Tasavvur qil-
yapsizmi, poytaxtdan 5-6 chaqirim 
naridagi mahallalarda toza ichim-
lik suvi u yoqda tursin, suv quvuri 
ham bo‘lmagan. Aholi quduq yoki 
yaqin atrofdagi kanal suvini tindirib 
ichishga majbur bo‘lgan. Bugun har 
bir xonadonga suv quvurlari tortilishi 
asnosida hayotga ishonch ustun-
lari ham tiklab ketilyapti. O‘tgan yili 
suv quvuri tortilgan 33 ta mahalla-
ga ob-hayot keldi. Quvonchimizning 
cheki ko‘rinmadi. Nasib qilsa, loyiha 
yakuniga yetgach, 200 ming nafar 

aholi toza ichimlik suvi bilan ta’min-
lanadi. Bu kabi xayrli ishlarni amal-
ga oshirayotgan Yurtboshimizga 
minnatdorchiligimizni bildiramiz.

Tuman hokimligi katta majlislar 
zalida Osiyo taraqqiyot banki mab-
lag‘lari hisobidan tuman va shaharlar-
da amalga oshirilayotgan loyihaning 
bajarilishi, ahvoli, kechikishi sabab-
lari, jamoatchilik nazorati va boshqa 
mavjud masalalar yuzasidan tuman 
va shahar hokimlari ishtirokida yig‘i-
lish o‘tkazildi. Har bir pudratchi tashki-
lot faoliyatini nazoratga olish muhimli-
gi belgilandi.

– Xalqaro moliya tashkilotlari 
to monidan ajratilgan mablag‘lar 

havodan olingan, nazoratsiz pul 
emas, – dedi Zoyir Mirzayev. – Bun-
ga davlatimiz kafil bo‘lgan. Qancha 
muzokaralar natijasida erishilgan ke-
lishuvni o‘z vaqtida va yuqori sifatda 
amalga oshirish, ob’yektlarni belgilan-
gan muddatlarda topshirish nihoyatda 
muhim.

Ma’lumot o‘rnida, Osiyo taraqqiyot 
banki tomonidan viloyatimizdagi ma-
hallalarni ichimlik va oqova suv tizim-
larini rekonstruksiya qilish loyihasi 
uchun jami 380 million AQSH dollari 
miqdoridagi mablag‘ yo‘naltirilgan. 
Ushbu loyiha natijasida, qariyb 1 mil-
lion nafarga yaqin aholining suv ta’mi-
noti yaxshilanadi.

Nigora O‘ROLOVA,
“Toshkent haqiqati” muxbiri

Sahobiddin RUSTAMOV
olgan suratlar

Зангиота туманининг “Бодомзор” маҳалласида яшовчилар азалдан томорқа-
чилик билан шуғулланиб келишади. Аҳоли хонадонларида барча сабзавот 
экинларини учратиш мумкин. Бир пайт лар саноқлигина оилалар бўлган бу 
ҳудудда ҳозирги кунга келиб хонадонлар сони 461 тага етди. Шуларнинг 455 
тасида ўзига яраша катта-кичик томорқалар бор. Сўнгги йилларда эса маҳал-
ла аҳли қулупнайчиликни ҳам рисоладагидек йўлга қўйиб олди. Баҳор фас-

лида бозорларимиз қулупнай билан тўлсада, унга бўлган талаб ҳамон 
юқорилигича қолмоқда.

Туризм манзилига айланаётган 
³улупнайзорлар

Bugun aholini toza ichimlik suvi bilan ta’minlash eng 
dolzarb masalalardan biriga aylangan. Viloyat hokimi 
Zoyir Mirzayev viloyat "Suv ta’minoti" AJ va bosh qa 
soha mas’ullari hamrohligida Qibray hamda Toshkent 
tumanlarida bo‘lib, Osiyo taraqqiyot banki mab lag‘lari 
hisobidan qurilayotgan suv ko‘tarish inshootlari bilan 
tanishdi.

 Kun tartibi

TOZA  SUVNING  BAHOSI  
OLTINDAN  QIMMAT

" N u r a f -
shon Business City" 

hududida “Otlar para-
di” o‘tkazildi. Milliy 
gvardiyaning TOSH-
KENT viloyati boshqar-
masi tomonidan tash-
kil etilgan tadbirda 
otliq bo‘linmalar o‘z 
mahoratlarini ko‘rsa-
tishdi.

BO'KA tuma-
nida «Nuroni-
ylar maskani»-
ning tantanali 
 ochi lish marosi-
mi bo‘lib o‘tdi. 
Maskanda nu-
roniylar uchun 
ku tub xona, max-
sus trenajor zali, 
tibbiyot xonasi, 
buvijonlar mak-
tabi xonasi va 
oshxona faoliya-
ti yoʻlga qoʻyildi.

O L M A L I Q 
s h a h r i d a g i 
“Buxoro mak-
tabi”ning 11-
sinf o‘quvchisi 
Ibrohim Temu-
rov Braziliya-
da o‘tkazilgan 
5 9 - X a l q a r o 
M e n d e l e y e v 
kimyo olimpia-
dasida oltin me - 
dalni qo‘lga ki-
ritdi.

BEKOBOD shahridagi 17- 
umumta’lim makta bining yu-
qori sinf o‘quvchilari uchun 
"Har bir yoshga huquqiy 
madad" aksiyasi doirasida 
"Kor rupsiyasiz jamiyat sari" 
mavzusida davra suhbati 
o‘tkazildi. Tadbir davomida 
o‘quvchilarga mutaxassislar 
tomonidan korrupsiya va 
 uning oldini olish choralari, bu 
illatning oqibatlari haqida at-
roflicha tushunchalar beril di.

BO’STONLIQ tumani soliq in-
speksiyasi boshlig‘i Z.Zokirov 
o‘ziga biriktirilgan “Nanay”, 
“Bolodala”, “Uzun”, “Dada-
boyev” va “Pskom” mahalla-
lari yoshlari bilan uchrashdi. 
Uchrashuv davomida yoshlar - 
ning bandligini ta’minlash, 
o‘zini o‘zi band qilish orqa-
li daromad topish, davlat to-
monidan ajratilayotgan sub - 
sidiyalar, grantlar va imtiyozli 
kreditlardan foyda lanish im-
koniyatlari bo‘yicha tushuncha-
lar berildi.



(Давоми. Бошланиши 1саҳифада)

(Давоми. Бошланиши 1саҳифада)

 Ta’lim

 Bildirish
Tadbirkorlar va eksportyorlar diqqatiga!

Xabaringiz bor, viloyatning bar-
cha tuman-shaharlarida "Tad birkor - 
lar murojaatini muvofiq lash tiruv chi" 
shtablar tashkil etilgan edi.

Unda tadbirkorlar tomonidan 
shtabga kelib tushayotgan muro-

jaatlarni o‘rganish, muammolarini 
bartaraf etish, shuningdek, uning 
ijrosini ta’minlash bo‘yicha qat’iy 
nazorat o‘rnatilgan. Amalga oshiril-
gan ishlar yuzasidan viloyat shtabi-
ga doimiy axborot kiritib borilmoqda.

Agar siznining ham faoliyatin-
gizga to‘siq bo‘layotgan, qiynab 
kelayotgan muammolar bo‘lsa, qu-
yidagi raqamlarga murojaat qili shin-
giz so‘raladi: +99899 646-46-31; 
+99899 301-19-90.

– Вилоятимиз фермер хўжа-
ликларига 25 минг 402 қути ипак 
қуртлари тарқатилган бўлиб, 
улардан 1 минг 524 тонна ҳосил 
йиғиб олиш режалаштирилган, 
– дейди вилоят "Тошкент Агро 
Пилла" МЧЖ раҳбари Ража-
бали Мелиев. – Шунингдек, 
туманлардаги тутзорларни 
ижа рага олиб, улардан фойда-
ланиб келаётган касаначиларга 
берилган 8 минг 624 қути ипак 
 қуртидан 514 тонна пилла олиш 
кутилмоқда. Ҳудудлар кесими-
да айтадиган бўлсак, бекобод-
лик пиллакорларимиз 4 минг 
180 қути ипак қуртидан 251 тон-
на, бўкаликлар эса 3,9 минг қути 
ипак қуртидан 234 тонна пилла 
ҳосили йиғиб олишни мақсад 
қилинган. Ҳар бир туманда 
марказлашган ҳолда ипак қурт-
ларини парвариш қилиш яхши 
натижа бермоқда. Мисол учун, 
Чиноз туманида марказлашган 
ҳолда 400 қути ипак қурти Хи-
той-Вьетнам тажрибаси асоси-
да 3 ёшгача боқилиб, фермер 
хўжаликлари ҳамда касаначи-
ларга тарқатилди.

Ипак қурти боқувчи-

ларга олдиндан мукофот 
тариқасида 34 миллиард сўм 
пул маблағлари тарқатилган. 
Эътиборлиси, мазкур соҳада 
ҳар мавсум давомида 100 
мингга яқин иш ўринлари 
яратилади.

– Мамлакатимиз пилла 
етиштирувчи етакчи давлат-
лар орасида 3-ўринни эгаллаб 
тургани, ушбу рақамларга ви-
лоятимиз хотин-қизларининг 

ҳам ҳиссаси қўшилаётгани 
қувонарли, – дейди вилоят 
ҳокимининг оила ва хотин-қиз-
лар масалалари бўйича 
ўринбосари Нилуфар Нор-
мирзаева. – Хабарингиз бор, 
Вазирлар Маҳкамасининг 
“Пиллачилик соҳасида аёл-
ларни босқичма-босқич иш 
билан таъминлаш чора-тад-
бирлари тўғрисида“ги қарори 
ижроси доирасида вилояти-
мизда ҳам ўқув-семинарлар 
ташкил этилди. Унда “Агро-
пилла” раҳбарлари, пиллакор 
агрономлар, кластерлар, ка-
саначилар ҳамда лидер пил-
лачи хотин-қизлар иштирок 
этишди. Бу эса ёш пиллакор-
ларимизга катта мотивация 
бўлди, десам муболаға бўл-
майди. Чунки, иштирокчилар 
пилла етиштирувчиларнинг 

моддий манфаатдорлигини 
ошириш, хонадонларга тарқа-
тилган пилланинг тўғри пар-
варишини ташкил этиш, ўрма 
тутзорлар ташкил қилиш ва уй 

шароитида тайёр ипак ишлаб 
чиқаришни йўлга қўйиш бў йи-
ча тушунчаларга эга бўлишди. 
Бу йилги мавсумда вилояти-
миз бўйича 34 минг нафарга 
яқин хотин-қизларнинг банд-
лиги таъ минланди. Келгуси 
йилда бу кўрсатгич бир ярим 
баробарга ошиши кутилмоқда.

Ипак қурти парвариш-
лашда ёшларнинг фаоллиги 
ота-боболаримизнинг касби, 
ҳунари, анъанаси давом эта-
ётганидан далолатдир. Пил-
ла хом ашёси 23 кунда тайёр 
бўлади. Мазкур жараёнларда 
пискентлик ёш пиллакорларга 
бош агроном Санобар Жўрае-
вадек омилкорларнинг тажри-
баси асқатмоқда.

– Ипак қурти Яратганнинг 
мўъжизаси, – дейди С.Жўра-
ева. – Улар аввал қоп-қора, 
кейин оппоқ тус олади, етилиб 
ипак ўрайди. Жорий йилда ту-
манимизда жами 3 минг 41 қути 
ипак қуртини парваришлаяп-
миз. 500 дан ортиқ хонадонлар, 
200 та фермер хўжаликлар, 
яна касаначилар жалб этилди. 
Қарийб 44 йилдан бери мазкур 
соҳада фаолият юритаман. Ҳар 
қандай шароитда ҳам пиллачи-
лик қут-барака, тўкин-сочинлик 
рамзи ҳисобланади. Бугун хи-
тойлик пиллакорлар билан ҳам-
корликда ишлаяпмиз. Улардан 
жараёнлар давомида кўп нар-
саларни ўрганяпмиз. Асосий 
мақсадимиз – ҳосилни нест-
нобуд қилмай йиғиб олиш.

Пиллакорларимизга ҳосил-
нинг баракасини берсин, дей-
миз.

Нигора ЎРОЛОВА,
“Тошкент ҳақиқати” 

мухбири
Муаллиф олган суратлар

– Кўпчилик қулупнай эккани би-
лан барибир аҳолида унга бўлган 
эҳтиёж катта, – дейди шу маҳаллада 
яшовчи Баҳодир Мадаминов. – Аҳо-
ли бу неъматни йил-ўн икки ой ис-
теъмол қилгиси келади. Бунинг учун 
йил бўйи ҳосил берадиган қулупнай 
навлари ҳам бор. Уни кўпчилик эк-
майди, шунинг учун қиш ойларида 
қулупнайнинг нархи баланд бўлади. 
Кўпинча одамлар мендан, қулуп-
найингизни четга ҳам чиқарасизми, 
деб сўрашади. Ҳозирча йўқ. Сабаби, 
ўзимиздан ортмаяпти.

Баҳодир Мадаминов коллеж-
лар тарқатилгач, ишидан бўшаб, 
айни коронавирус пандемияси 
авж олган пайтда шаҳардан “Бо-
домзор”га кўчиб келди. Бу ерда то-
морқачиликка қизиқиб қолди. Бир 
сотих ерга иссиқхона қуриб, қулуп-
найчиликка қўл урди. Уч қаватли 
стеллажда қулупнай етиштириш-
ни бошлади. Марвариддек осилиб 
турган шода-шода ҳосилга қараб 
тўймайсан, киши.

 Бу йил Баҳодир аканинг бир со-
тихли иссиқхонасини кўриш, унинг 
ҳосилидан жойида татиб кўриш ис-
тагида кўплаб саёҳатчилар келди. 
Ҳам саёҳат, ҳам даромад, бўлди 
буёғи. Тадбиркор бу ишни ҳам кен-
гайтириш ниятида. Агар ўйлаган 
лойиҳаси амалга ошса, қулупнай-
чилик ортидан туризм ҳам ривож-
ланиши аниқ. Ахир қулупнайни 
жо йида, ўз қўлинг билан узиб еган-
нинг мазасига нима етсин?

Ўтган йили маҳалла ёшлари-
нинг 31 нафарига 4 гектар ер бе-
рилди. Улар орасида Баҳодир 
аканинг ўғли Даврон Каримов ҳам 
бор эди. У 30 сотих ерда ўз деҳқон-
чилигини бошлади. Бир томонга 
қулупнай экди, 16 сотих майдонга 
эса гидропоника усулида замона-
вий иссиқхона қураяпти. Уч қават-
ли стеллажлар эса Корея давлати-
дан келтирилди.

– Билганга бир сотих ер ҳам 
хазина, – дейди Баҳодир Мадами-
нов. – Ундан бир неча сотих май-
дондан оладиганчалик ҳосил олиш 
мумкин. Бунинг учун изланиш, ма-
шаққатлардан, кези келганда, йўқо-
тишлардан чўчимаслик керак. 

Маҳалладаги томорқачиларнинг 
ярмидан кўпи қулупнайчилик билан 
шуғулланади. Мавсум тугагач, унинг 
ўрнига бошқа қишлоқ хўжалик маҳ-
сулотлари экилади. Чунки ҳамма-
нинг ҳам қиш мавсумида қулупнай 
етиштиришга имкони йўқ. Шунга қа-
рамай, қишда иссиқхонани ўтин-кў-
мир ёрдамида иситиб, аҳолининг 
қишки дастурхонига бу тотли неъ-
матни тортиқ қилаётганлар сони ҳам 
йилдан-йилга ортиб бормоқда.

Маълумотларга қараганда, қу-
лупнайнинг асл ватани Америка 
қитъаси бўлиб, милоддан аввал-
ги II-I асрларда ҳам одамлар қу-
лупнай етиштиришни бошлашган 
экан. Йиллар ўтиб бу мева нафақат 
мазали, балки шифобахш экани 
ҳам маълум бўлган. Шу тариқа, у 
кўплаб мамлакатларга тарқалган. 
Ҳозирда дунё бўйича қулупнайнинг 

300 та тури мавжуд. Бир пайтлар 
бизда ҳам қулупнайнинг фақат 
битта тури экилар ва унинг ҳосили 
фақат май ойида пишарди. Энди 
эса четдан қулупнайнинг турли 
навлари кириб келмоқда ва унинг 
орасида йил бўйи ҳосил беради-
ганлари ҳам талайгина. Уста 
томорқачи Раҳматилла 
Убайдуллаев ҳам 5 
йил аввал қулупна-
йчиликка қизиқиб, 
банкдан 56 мил-
лион сўм имти-
ёзли кредит 
олди ва 8 сотих-
ли томорқасига 
иссиқхона қур-
ди. 

Ўтган йили 

ушбу иссиқхонага ҳин дистонлик лар 
келишди. Респуб ликамизнинг қатор 
вилоятларида қулупнайчилик би-
лан шуғулланувчиларнинг иш фа-
олияти билан танишишди, қулуп-
найзорларга ўзларидаги витамин 
дориларни сепиб, бу дориларнинг 

ҳосилдорликка таъсирини ўрга-
нишди.

– Мен ҳам таваккал қилиб бунга 
рози бўлдим, – дейди Раҳматилла 
ака. – 2-3 ой тажриба ўтказишди. 
Буни қарангки, қулупнайнинг ри-
вожи яхшиланди, ҳосили йирик, 

ширин, мўл бўлди. Эъти-
борлиси, бу дорилар 

кимёвий эмас, био-
логик ашёлардан 

экан. Ҳиндистон-
ликларнинг тур-
ли жойларда 
ўт казган таж-
рибалари му-
ваффақиятли 
чиқибди. Энди 

Ўзбекис тон би-
лан шартнома 

тузиб, дармондо-
риларни етказиб бе-

ришларини айтишди.
Мазкур иссиқхонада қу - 

лупнайнинг хорижий нави экил-
ган бўлиб, тўғри парвариш қилин-
са, йил бўйи мева беради. Ўтган 
йили кузда мўл ҳосил олинибди. 
Мана, баҳорда ҳам ҳосилдорлик 
чаккимас, ҳосил 3-4 марта узилди. 
“Ҳали қулупнайнинг бирданига пи-
шиб, шошириб қўядиган дамлари 
олдинда”, дейди Раҳматилла ака. 
Уста томорқачи энди иссиқхона-
сини қишда ўтин-кўмир ёрдамида 
иситиб, яхши ҳосил олиб, дарома-
дини оширишни мақсад қилган.

Айтмоқчи, ишнинг кўзини ҳам, 
ўзини ҳам биладиган томорачи қу-
лупнай орасига помидор ҳам экиб 

қўйган. Қулупнай ҳосили тугагач, 
навбат помидорга.

Шу маҳаллалик Абдусаттор ака 
Ғаниевнинг хонадонига киришин-
гиз билан яшнаб ётган томорқани 
кўриб, завқланмай қолмайсиз. Ҳов-
лининг этагидаги ток, томорқанинг 
атрофида мевали дарахтлар, дуга 
остига экилган қулупнай “мўралаб” 
турибди, помидор, саримсоқпиёз 
ҳам баравж ривожланган. 

Абдусаттор аканинг омилкорли-
гига қойил қолмасдан илож йўқ. Бир 
пайтлар ошпазликни қойиллатган 
Абдусаттор ака 78 ёшида томорқа-
чиликни ҳам гуриллатаяпти.

– Бекорчиликни ёқтирмайди-
лар, қачон қараманг, ҳаракатда-
лар, – дейди турмуш ўртоғи Ўғилой 
опа. – Тинчимасдан бир нималар-
ни ўйлаб топадилар ўзиям. Буни 
қаранг, қулупнай кўчатини мах-
сус салафан идишларга экдилар. 
Мана, томорқадаги қатор эгатлар-
га териб қўйибдилар. Томчилатиб 
суғораяптилар. Униям устига дуга 
қиламан деяптилар. 

Икки ўғил, икки қизни тарбиялаб, 
уйлаб-жойлаган, оёққа қўйган жуфт-
лик ҳамон тиниб-тинчимаяпти.

Хуллас, маҳалла аҳли томорқа-
чиликда ўз тажрибаларини ривож-
лантиришдан, бошқаларга ўргатиш-
дан чарчашмаяпти. Бу борада уларга 
маҳалла раиси Шукрилла Ҳамидул-
лаев яқин кўмакчи намуна бўлмоқда.

Нозима РАСУЛОВА,
“Тошкент ҳақиқати” мухбири

Жалолиддин ЭСОНОВ 
олган суратлар

Туризм  манзилига  айланаётган  
³улупнайзорлар

Nurafshonda 
"Cyber university" 

tashkil etildi
"Cyber university" davlat univer-

siteti Prezidentimizning tegishli qa-
roriga muvofiq, Muhammad al-Xo-
razmiy nomidagi Toshkent axborot 
texnologiyalari universiteti Nuraf-
shon filiali o‘rnida tashkil etilmoq-
da, deya xabar bermoqda Toshkent 
viloyati hokimligi Axborot xizmati.

Qarorga ko‘ra, universitet to‘liq 
akade mik, moliyaviy va tashkiliy-bosh-
qaruv jihatidan mustaqil bo‘lgan davlat 
oliy ta’lim muassasasi hisoblanadi va 
bitiruvc hilarga davlat namunasidagi dip-
lom beriladi. Talabalarni o‘qitish davlat 
granti va to‘lov-kontrakti asosida olib 
boriladi.

Kiberxavfsizlik sohasi bo‘yicha kadr-
larga bo‘lgan ehtiyojdan kelib chiqib, 
bakalavriat va magistratura mutaxas-
sisliklari bo‘yicha o‘qitiladi. Universitet 
tarkibida IT-klaster (axborot texnologi-
yalar parki, texnopark) tashkil etiladi.

Universitet O‘zbekiston Respublikasi 
Davlat byudjeti mablag‘lari va boshqa 
manbalar hisobidan moliyalashtirila-
di. Muhammad al-Xorazmiy nomidagi 
Toshkent axborot texnologiyalari univer-
siteti Nurafshon filialining binosi mazkur 
universitetga o‘tkazib beriladi. O‘quv 
jarayoni joriy yilning sentyabr oyidan 
boshlanadi. 2025/2026 o‘quv yili uchun 
universitetga bakalavr yo‘nalishining 
kunduzgi ta’lim shakliga 100 ta davlat 
granti ajratiladi.

Ma’lumot o‘rnida, Toshkent axborot 
texnologiyalari universitetining Nuraf-
shon filialining faoliyati 2024/2025 o‘quv 
yili yakunlanganidan so‘ng tugatiladi. 
Bu yerda talabalar o‘qishlarini Toshkent 
axborot texnologiyalari universitetining 
tegishli kurslariga belgilangan tartibda 
ko‘chirishlari mumkin bo‘ladi.

ИЛК ҲОСИЛ
"ИЖОДКОР"ЛАРИ



“Елвизак”нинг 
довру²и

Машҳур ҳажвчи Неъмат Аминов даст-
лабки ҳажвий ҳикоялари ва илк китоби 
“Икки пуллик обрў” билан аллақачон ки-
тобхонлар тилига тушган бўлса-да, ёзув-
чининг “Елвизак” ҳажвий қиссаси эълон 
қилиниши билан кутилмаган адабий мўъ-
жиза рўй берди. Ушбу ҳажвий қиссанинг 
қадами қутлуғ келиб, адабий жамоатчилик 
ва китобхонларнинг эътирофига сазовор 
бўлди. Адабиётимиз устоз Озод Шарафид-
динов ёзганидек, Баширжон Зайнишев де-
ган адабий тип билан бойиди.

“Елвизак” чоп этилган ўша қувончли 
кунларни ёзувчи ўз кундаликларида мам-
нуният билан шундай қайд этган эди:

“Ишхонага 14 та “Елвизак”дан олиб 
келдим. Ҳамма сўрайди. Одамларда қи-
зиқиш катта. Худойимга минг қатла шукр!”

“Иброҳим Ғафуров: “Елвизак”нинг тақ-
дири ҳам худди ўзингиздек бахтли бўл-
син”, деди”.

“Тушга яқин Ашурали келди. “Елвизак”-
ни синчиклаб ўқибди. Қаттиқ таъсирланиб-
ди ва хат кўринишида 8 бетли тақриз ёзиб-
ди. Яхши тушунибди...”

“Касса олдида Маматқул Ҳазратқулов-
ни кўрдим. “Елвизак”ни бир ўтиришда ўқиб 
чиқдим, дея ўн минутча мақтаб гапирди. 
Кўнглим анча кўтарилди”.

“Кейин Мурод Хидирни учратдим. “Ел-
визак”ни ўқибди. Ўзида йўқ шод. Албатта, 
ёзаман, дейди”.

“Нашриётдан Усмон деган йигит теле-
фон қилиб, китобнинг муаллиф нусхалари 
келганлигини айтди. Ҳамкасбим Мурод 
Тиллаев билан нашриётга бордик. Чамаси 
ўн кишига “Елвизак”дан дастхат ёзиб бер-
дим. Корректор қизлар ўз хонасига таклиф 
этишиб, асарни ҳар қайсиси икки марта-
дан қизиқиб, ўқиб чиққанларини айтишди. 
Жуда эсанкираб қолдим. Ҳаммага маъқул”.

“Эрталаб соат 9 ларда Озод ака Ша-
рафиддинов телефон қилиб қолди. “Елви-
зак”ни сўради. Мен, олиб бораман, дедим. 
Кейин “Гулхан”да ишлайдиган Темур Убай-
дулло билан бирга бордик. Озод ака уйда 
экан. Анча суҳбатлашиб ўтирдик. У киши 
“Елвизак”нинг чиққанидан жуда хурсанд. 
Бирор жойга тақриз ёзиб бераман, деди...”

“Саъдулла Аҳмад дастхат олишга кел-
ди. Унга ва Аҳмад Аъзамга ёзиб бердим. 
Омон Шарифга, Омон Мухторга, яна Олим 
ака Қўчқорбековга ҳам дастхат ёзиб бер-
дим. Хуллас, одамларда китобга қизиқиш 
жуда катта”.

“Эрталаб ишга вақтида келдим. Ҳаво 
очиқ. Илиқ. Озод ака телефон қилиб, “Ел-
визак” жуда яхши чиқибди, китоб ҳолида 
ўқиш яхши экан, деди”.

Орадан кўп вақт ўтмай “Ўзбекистон ма-
данияти” (ҳозирги “Ўзбекистон адабиёти 
ва санъати”) газетасида Озод Шарафид-
диновнинг “Елвизак” ҳақидаги теран ва 
салмоқли мақоласи эълон қилинди. Ушбу 
мақоланинг шов-шуви асарникидан кам 
бўлмади. Бу қиссага берилган юксак баҳо-
лардан бири ушбу мақола бўлди. Ва бу 
эътироф ёзувчига ижодий шижоат бағиш-
лади.

Озод ака шундай деб ёзади: “Ба-
ширжон Зайнишев қиссада майда ўғри, 
тамагир, муттаҳам бир шахс сифатида 
тасвирланган... Савол туғилади: қандай 
қилиб Баширжондай чаламулла, эътиқод-
сиз, нокас, қўли эгри, бузуқлик кўчасига ки-
риб чиқаверадиган, фаросатсиз ва калта-
фаҳм одам кўп йиллар мобайнида масъул 
лавозимларда ишлаб келди. Ахир унинг 
билимсизлиги, фаросатсизлиги бир зумда 
одамлар ўртасида латифага айланиб кета-
ди-ку! Бирга ишлайдиган ҳамкасблари бир 
зумда унинг пуч эканини билиб қолиша-
ди-ку! Шунга қарамай, Баширжон пўкакдек 
сув бетида қалқиб юраверади. Қиссада бу 

саволларга атрофлича бадиий жавоб бе-
рилган...”

¡л²ончи 
фаришталар

Ёзувчи “Елвизак”нинг довруғидан эсан-
кираб қолмади. Асарни қизғин ва дадил 
давом эттирди. Баширжон Зайнишевнинг 

серқирра ва саргузаштларга бой фаолия-
ти муаллифга асло тинчлик бермади. 
Ёзувчининг кулги тўкилиб турган қалами 
Баширжон изидан қаҳқаҳа отиб бораве-
ради. Ҳар бир сатри ичакузди воқеалар ва 
ҳангомаларга тўла навбатдаги асар “Су-
варак” номи билан дунёга келди. Бу қисса 
ҳам олдингиси каби катта шов-шувларга 
сабаб бўлди, кулгисевар халқимиз ва ада-
бий жамоатчилик томонидан самимий ку-
тиб олинди.

Икки асар бирлаштирилиб, “Ёлғончи 
фаришталар” ёхуд елвизак феълу сува-
рак мижоз Баширжон Зайнишев ҳаётидан 
қўш қисса” номи билан 1983 йилда Ғафур 
 Ғулом номидаги адабиёт ва санъат нашри-
ётида кўп минг нусхада чоп этилди.

Ўзбекистон халқ ёзувчиси Саид Аҳмад 
ушбу китобга ёзган сўнгги сўзида шун-
дай дейди: “Ёлғончи фаришталар”да Ба-
ширжондан бошқа жуда чиройли, жуда 
аниқ чизилган образлар кўп. Ҳар бири ўзи-
га хос хусусиятга эга, тили ҳам, қиёфаси 
ҳам, хатти-ҳаракатлари ҳам бир-бирини 
такрорламайди: Шамси Тўраевич, Қир-
мизхон, Қиёмхон, Вафо аттор... Булар – 
ёзувчи ниҳоятда ўткир кўз билан танлаган, 
ёрқин бўёқлар билан моҳирона чизиб бер-
ган бадиий топилмалардир... Адабиётимиз 
яна бир умрбоқий асар билан бойиганидан 
бениҳоя хурсандман”.

Кейинчалик ёзувчи қўшқисса устида-
ги ижодий ишларини жиддий давом этти-
риб, уни ҳажвий романга айлантирди. Ва 
бу асар биринчи ҳажвий роман сифатида 
адабиётимиздан мустаҳкам ўрин олди. 
Ўзбекистон Қаҳрамони Абдулла Орипов 
ибораси билан айтганда: “Ёзувчиликнинг 
қадим-қадимдан келадиган ёзилмаган 
анъанаси дейсизми, таомили бор, шекил-
ли. Гениал ёзувчи бўлса-да, унинг энг шоҳ 
асари бўлиши табиий. Неъмат Аминов 
ўз ҳаёти давомида мана шу шоҳ асарни 
ёзишга улгурди. Бу адибнинг катта бахти, 
жуда юксак истеъдодининг маҳсули эди. 
Мен, адибнинг машҳур “Ёлғончи фаришта-
лар” ҳажвий романини назарда тутаяпман. 
Чунки адибнинг умри ва йўли поёнсиз...”

Темирчидан 
³олган тиллолар

Устознинг яна бир умрбоқий асари “Бир 
аср ҳикояти” деб номланади. Бу китоб ҳам 
аллақачон минглаб китобхонлар юрагидан 
жой олган. Уларнинг қайта-қайта ўқийди-
ган севимли асарига айланганига асло 
шубҳа йўқ эди.

“Бир аср ҳикояти”ни ўқиб, кўп хаёллар 
кечди, – деб ёзади таниқли адиб Хуршид 
Дўстмуҳаммад. – Раҳматли уста Аминбой 
бобонинг ўгитлари халқимизнинг маъна-
вий хазинасига қўшилганига ҳавас қила ту-
риб, ҳар бир китобхондан сўрагим келади: 
оталаримиздан, оналаримиздан бебаҳо 
тиллоларни олиб қолдикми, олиб қолаяп-
мизми?..”

Яна бир таниқли ижодкор Султонмурод 
Олим шундай ёзади: “Китобни ўқиб бўлиб, 
кўзларни бир зум юмасиз-да, хаёлга ту-
шасиз. Йўқ, дейсиз кейин, Усто Амин Усто 
Амин эмас, бу халқ тимсоли!” 

Аслида ҳам шундай. Китобнинг қай-
та-қайта нашр этилаётгани ва ўқувчилар 
уни ҳар сафар меҳр билан олиб, ўқиётган-
лари аслида ёзувчининг бахти эмасми?.. 
Бу асар халқимизнинг донишмандлик руҳи 
билан суғорилган. Усто Амин Нуруллобой 
ўғлининг ҳаёт, жамият, инсон ва табиат 
ҳақидаги фикрлари, кузатишларида фал-
сафа нафаси уфуриб туради. Бу чуқур 
мулоҳазалар, ибратли воқеа-ҳодисаларда 
халқ тафаккурининг теранлигини кўрамиз. 
Ушбу асарнинг юракка тегадиган ҳар бир 
воқеаси бир китоб...

Кундаликлар
Неъмат Аминов кундаликларини нашр-

га тайёрлаш жараёнида муаллифнинг ўзи 
эшитган қизиқ воқеалар, ҳангомаларни 
ҳам мунтазам ёзиб борганига гувоҳ бўла-
миз. Бу кузатишлар кўпгина асарларнинг 
яратилишига “хамиртуруш” вазифасини 
бажарган. Улар кундаликда ҳам “Қизиқ” 
деб берилган. Масалан, 1970 йил 28 ян-
варь куни кундалик саҳифасида шундай 
қизиқ ҳангома қайд этилган:

“Бир чапани йигит бўлади. Ҳовуз лаби-
да ўтиради. Сувга чиққан гўзал хотинга кўз 
сузади, мўйлов учиради. Хотин бу ҳодиса-
ни эрига айтгач, эри, уйга имла, дейди. Яна 
хотин сувга чиқса, ҳалиги йигит йўталади, 
кўз қисади, мўйлов учиради. Хотин уйга 
имлайди. Йигит эргашиб ҳовлига киради. 
Уни пичоқ яланғочлаган эри кутиб олади. 

Ниҳоят, уни бир кеча-кундуз уйда сақлаб, 
келида шоли оқлатади. Сўнг, бундай но-
маъқулгарчилик қайта бўлмасин, деб унга 
жавоб беради.

Яна бир кун хотин сувга чиқса, ҳалиги 
йигит ўтирганмиш. Хотин уни синаб кўриш 
учун секин йўталиб “иҳм”, деб уйига имо 
қилади.

– Ҳа, шолинг тугаганга ўхшайди! – дей-
ди йигит терс қараб...”

Яна бир ҳаётий ҳангома кундаликнинг 
1971 йил 8 февралида баён этилган: 

“Колхозга телеоператор келади. Уч 
кун оворагарчилик, юз-юз эллик кишини 
тўплаш. Илғорнинг соқолини олиш учун 
сартарошга киши юборади, сартарош йўқ. 
Райондан олиб келишади. Бир бобонинг 
салласи ўрнига чуст дўппи топишади... 
Тайёргарлик узоқ давом этади. Хуллас, 
расмга ҳам туширилади... Лекин телеви-
зорда кўрсатилмайди. Чунки, ленталар 
брак экан...”

Кундаликларда бундай ҳаётий ва 
ибратли воқеалар, қизиқ ҳангомаларни 

ўқиш – ёзувчининг ҳаётни чуқур ўрганган-
лигини кўрсатади...

Тилло 
табассумлар

Устознинг шу номдаги ҳикоялар ва 
ҳажвиялар китоби бор. Китобнинг номида 
“тилло” сўзи бежиз ишлатилмаган.

Бухоро тупроғи азалдан қимматбаҳо 
тиллога бой маконлардан бири экани та-
рихдан маълум. Жаҳон бозорида ҳам 
Бухоро тиллосининг қадр-қиммати жуда 
баланд бўлган. Лекин Бухорода яна бир 
бебаҳо бойлик – тилло бор эдики, бу бу-
хороликларнинг қонида, характерида, 
юз-кўзларида, гап-сўзларида қуёшдай 
балқиб турган КУЛГИ эди. Неъмат Ами-
нов истеъдодли ҳажвчи сифатида ана шу 
баҳосиз табассумларни эринмай, юксак 
маҳорат ва катта заҳматкашлик билан тўп-
лаб, адабиётга олиб кирди. Лекин бир-би-
ридан сероб, турфа кулгиларни ажратиб 
олиш, чин ва ҳақиқий кулгини яратиш осон 
кечмаган. У кишининг асарларида янграб 
турган қаҳқаҳани, беозор кулгини ҳақиқий 
тиллога ҳам сотиб олиб бўлмайди. Устоз 
яратган кулгининг баҳоси ва қадри баланд, 
умри узоқ.

Неъмат Аминов айрим ижодкорларга 
ўхшаб, сюжетни атай ўйлаб топиб асар 
ёзмаган. Аксинча, ёзувчи бўлажак қаҳра-
монлари билан бирга яшаб, бир муҳит-
дан нафас олган. Улар билан ишхонада, 
чойхонада, давраларда қизғин суҳбатлар 
қурган. Ва уларнинг гап-сўзлари, қилиқла-
ри, шаклу шамойилидан сездирмай тилло-
ларини, яъни кулгиларини “ўмарган”.

Ёзувчи 50 йиллиги муносабати билан 
туғилган жойи – Ромитан туманидаги Пит-
мон қишлоғида бўлган ижодий учрашувда 
шундай деган эди:

– Азиз ҳамқишлоқлар, қадрдонлар, 
дўсту биродарлар! Мен бир “айб” иш қил-
ганман. Бугун Сизларнинг олдингизда 
“айбим”га иқрор бўлмоқчиман. “Гуноҳим”-

ни бўйнимга олсам, кечирасизлар деган 
умиддаман.

Мен ашаддий “ўғри”ман. Кўп йиллар-
дан буён сизларнинг бебаҳо кулгиларин-
гизни “ўғирлаб” келяпман. Бу кулгиларни 
асарларимга беркитганман. Ўйлайманки, 
менинг бу “гуноҳларим” учун кечирасиз-
лар...

Залда давомли ва самимий қарсаклар 
янграган. Улар шу тариқа “ўғри” фарзанди-
ни кечирганлар. Кечириб олқишлаганлар.

Неъмат Аминов “ўғирлаган” тилло-
лар бугун адабиётимиз хазинасидан мус-
таҳкам ўрин олгани айни ҳақиқат.

Азамат дарахт
Неъмат Аминов ҳаётда самимий, 

бағрикенг, ҳалол ва виждонли инсон эди. У 
киши одамларга яхшилик қилиб асло чар-
чамасди. Ва қилган яхшилигини ҳеч қачон 
айтмасди.

Ҳақиқий яхшиликпарвар эди.
Ҳалоллик устознинг ҳаёт мазму-

нига сингиб кетган эди. Бу мукам-
мал ҳалолликнинг илдизи оилада 
эди. Адибнинг отаси – Усто Амин 
Нуруллобой ўғли темирчи уста 
бўлганлар. Фарзандларини ҳалол 
луқма билан вояга етказганлар. 
Отасининг диний эътиқоди ниҳоят-
да баланд ва мустаҳкам бўлган. У 
кишининг ушбу сўзлари юқоридаги 
фикрларимизни исботлаб туриб-
ди: “Бу дунёга келиб, уч нарсадан 
ҳазар қилдим. Биринчиси – тил-
ло, иккинчиси – милтиғу тўппонча, 
учинчиси – қадаҳ. Шу учаласини 
қўлимга олмадим!”

Неъмат ака билан ҳамсуҳбат 
ва ошно бўлганлар яхши билади-
ларки, устоз тўғрисўз ва ҳақиқатни 
шартта айтадиган жасоратли ин-
сон бўлган. Айрим йиғилишларда, 
давраларда бўладиган жиддий 
суҳбатларда тўғри гапни қоғозга 
ўраб ўтирмасдан, ё шартта, ё кулги 
воситаси орқали айтар эди. Ва бу 
гапларни айтишга маънавий ҳаққи 
бор эди.

Агар адабиёт оламида бирор 
бир ёш истеъдодли ижодкор пай-
до бўлса, Неъмат Аминов бундан 
бениҳоя хурсанд бўлиб, адабий 

давраларда, уюшмада бўладиган катта 
йиғинларда уларнинг номларини баралла 
айтарди. Афсуски, кўпгина ижодкорларда 
бундай бағрикенглик етишмайди...

Неъмат Аминовнинг кулгиси – беғубор, 
тоза ва самимий эди. У кишида ўзига хос 
актёрлик санъати ҳам бор эди. Ёзганлари-
ни Бухоро лаҳжасида, яъни ўз қаҳрамонла-
ри тилида жуда чиройли ўқирди. Афсуски, 
уларнинг кўпчилиги ёзиб олиб қолинмаган. 
Бу энди бошқа мавзу...

Таниқли олим Иброҳим Ҳаққул айтгани-
дек: “Валий – валийлигини билмагани учун 
валийдир” деган гап бор. Неъмат Ами-
новдаги камтарлик, хоксорлик, одамийлик 
уни даҳолик, “биринчилик” иддаосидан 
асраган асосий фазилатлар бўлган, деб 
ўйлайман.

Яна бир гап. Неъмат Амин Бухоро туп-
роғида чуқур илдиз отган, шу заминдан ҳеч 
ажратиб бўлмайдиган азамат ДАРАХТга 
ўхшарди. Унинг руҳи Бухородан узилишга 
кўникмас, хотираси Бухоро ва бухоролик-
ларни қўмсашдан тўхтамасди... Умрининг 
сўнгги йилларини Неъмат ака Бухоро 
соғинчи, Бухоро иштиёқи билан ўтказди...”

У киши Бухорога борса, Тошкентни, 
Тошкентда яшаб, Бухорони соғинарди. 
Энди унинг қалбидаги меҳр ришталари 
янада мустаҳкам боғланиб, Ўзбекистонга 
айланган эди. Неъмат Аминов гарчи Бухо-
ронинг тор кўчаларида юриб вояга етган 
бўлса-да, адабиётнинг тор ва маҳаллий-
чилик кўчаларидан асло ўтмаган.

Айрим ҳамкасбларига ўхшаб гуруҳбоз-
лик, тўдабозлик қилган эмас. Ҳатто бундай 
ярамас одатларни хаёлига ҳам келтирма-
ган.

Неъмат Аминовнинг атрофида ҳами-
ша истеъдодли ижодкорлар бўлган. Бир 
ёнида Саид Аҳмад, Озод Шарафиддинов, 
Абдулла Орипов, Ўткир Ҳошимов бўлса, 
бир ёнида Эркин Аъзам, Мурод Муҳаммад 
Дўст, Хайриддин Султон, Машраб Бобоев, 
Усмон Азим сингари адабиётнинг чинакам 
фидойилари, заҳматкашлари бор эди...

Ашурали ЖЎРАЕВ

УМРИ ВА ЙЎЛИ
ПОЁНСИЗ

Адибнинг

"Тошкент ҳақиқати" йўқлови

Ўзбекистон халқ ёзувчиси  Неъмат 
Аминов яратиб кетган бебаҳо 

асарлар ва уларнинг кулгига маҳкум 
этилган бетакрор қаҳрамонлари ҳамон 
кулгисевар китобхонлар қалбида яшаб 
келаётир.

Яхши асар ёзилиб, “йўргакка” ўрали-

ши билан дарҳол қанот қоқиб, китоб-
хонлар тилига тушади. Адабиётда ово-
за бўлади. Бундай асарни китобхонлар 
ҳам, адабий жамоатчилик ҳам олқиш
лар билан кутиб олади. Ва бу асар чи-
накам адабий ҳодисага айланади. Ада-
биётда бунга ёрқин мисоллар кўп...

¥ажвий роман ±зиш осонмас

 Тақдимот

Ўзбекистон халқ ёзувчи-
си Неъмат Аминовнинг номи 
китобхонларга яхши таниш. 
Адиб дастлабки ҳикоя ва ҳаж-
виялари билан ўз ўқувчила-
рини топган ижодкорлардан. 
Ўзбекис тон Қаҳрамони Саид 

Аҳмад ибораси билан айтган-
да “Неъмат Аминов ўзбек ада-
биётида биринчилардан бў-
либ, ҳажвий роман яратди. Бу 
асар ҳар жиҳатдан етук, ада-
биётимизда узоқ вақт кулиб 
турадиган китоб лардан бири”.

Ўзбекистон Ёзувчилар 
уюшмасида адиб Неъмат 
Аминовнинг “Танланган асар-
лар” китобининг тақдимотига 
бағишланган тадбир бўлиб 
ўтди. Тадбирда ёзувчилар, 
шоирлар, адабиётшунос 
олимлар ҳамда ёшлар, адиб 
билан узоқ вақт бирга меҳнат 

қилган ижодкорлар иштирок 
этди.

Тадбирни Ўзбекистон Ёзув-
чилар уюшмаси раисининг 
ўрин босари, шоир Ғайрат Ма-
жид олиб борди. Таниқли ада-
биётшунос олим, таржимон 
Зуҳриддин Исомиддинов, Ўз-
бекистон Журналистлари ижо-
дий уюшмаси Тошкент вилоя-
ти бўлими раиси Раҳматилла 
Шералиев, Ўзбекистонда хиз - 
мат кўрсатган журналист 
Шуҳрат Жабборов, рассом 
Ҳусан Содиқов ва бошқалар 
сўзга чиқиб, Неъмат Аминов 

ижодидаги ёрқин қирралар, 
сўзга бўлган эътибори ва ҳур-
мати, ҳозиржавоблик бораси-
даги маҳорати, ҳажвга ўта бой 
хислатлари ва самимийлиги 
ҳақида ўз фикрларини баён 
қилишди.

– Ижод оламида энг мурак-
каб жанр бу ҳажвчиликдир. 
Бу мушкул ишни ҳамма ҳам 
ўз зиммасига олмайди. Шу 
билан бирга Неъмат  Аминов 
яна бир йўналиш – таржима-
да ҳам шижоат билан қалам 
тебратди. Кўплаб мамла-
катларнинг кулги дарғалари 

асарларини ўзбек тилига қой-
илмақом қилиб ўгирди. Ҳаж-
вда таржима ниҳоятда муш-
кул вазифа саналади. Лекин 
Неъмат Аминов буни ҳам кат-
та маҳорат билан адо этди. 
Ушбу тўпламни қўлга олган 
ўқувчи мутолаа жараёнида 
бунга тўлиқ амин бўлади. 
Бизнинг, ёшларнинг ва бар-
ча китобхонларнинг адибдан 
катта қарзимиз бор. У ҳам 
бўлса, унинг асарларини му-
толаа қилишимиз ва адибга 
юксак эҳтиром кўрсатишимиз 
лозим, – деди филология 

фанлари доктори, адабиёт-
шунос олим Сувон Мелиев.

Ўзбекистон Ёзувчилар уюш  -
маси ҳомийлигида нашр этил-
ган ушбу тўпламдан ёзувчининг 
“Ёлғончи фаришталар” романи, 
“Бир асар ҳикояти” қиссаси, 
дилбар ҳикоялар ва ичакузди 
ҳажвиялари ҳамда ўз вақтида 
катта шов-шувларга сабаб бўл-
ган фельетонлари ўрин олган.

Китобни Ўзбекистонда 
хизмат кўрсатган журналист 
Ашурали Жўраев нашрга тай-
ёрлаган.

Асрор СУЛАЙМОНОВ

Инсонга табассум ҳадя этишнинг 
турли йўллари бор ва бу шунчаки 
оддий иш ҳам эмас, шу билан бирга 
ҳамма ҳам буни эплай олмайди. Бу-
нинг учун унда катта юрак ва иқти-
дор бўлмоғи керак. Чунки инсоннинг 
кўнгли нозикдир. Ноўрин айтилган 
биргина сўз инсонга умрининг сўн-
гигача азоб бериши ва аксинча бир-
гина жумла унга йиллар давомида 
катта куч ва кўтаринки кайфият бе-
риши ҳам бор гап.

Ўзбек адабиётида ўзининг му-
носиб ўрнига эга бўлган, кулги 
улашишдан чарчамаган забардаст 
ижодкор бу Неъмат Аминовдир.

БИТТА 
КУЛДИРИНГ...

Анча йил илгари Эркин Воҳидов 
билан олис қишлоқлардан бирига 
бордик. Йўл бошловчимиз аллақан-
дай тўйга олиб кирди. Чоғроқ хонада 
ўтирганларга бизни таништиришди. 
Содда одамлиги, бунинг устига жин-
дай «отиб олгани» кўриниб турган 
биттаси Эркин акага қараб-қараб қўй-
ди-да, сўради:

– Акун, сиз шоирми?
Эркин ака камтарлик билан «ҳа, 

энди», деб гап бошлаган эди, бояги 
одам астойдил илтимос қилди:

– Ундай бўлса, бир кулдиринг!
Эркин Воҳидов нима дейишини 

билмай қолди.
– Шоир акангиз сизни кулдириш-

лари мумкин, – дедим жиддий 
оҳангда. – Аммо жиндай оворагар-
чилиги бор-да. Дўхтир керак. Таниш 
дўхтирингиз борми?

– Бор, – деди ҳалиги одам. – 
Ҳамсоямиз тиш дўхтир.

– Тиш дўхтир бўлмайди, – дедим 
тушунтириб.

– Невропатолог керак. Аввал 
сизни яхшилаб текширади. Қае-
рингизни қитиқласа кулишингизни 
аниқлайди. Қўлингизга испарап-
ка ёзиб беради. Ўша испарапкани 
олиб келсангиз...

– Шошманг! – деди Эркин ака га-
пимни бўлиб.

– Укол-чи, укол? Аввал учтагина 
укол қилдирадилар. Кейин ангина 
бўлса уни олдириб ташлайдилар. 
Ундан кейин кўричакни кестиради-
лар. Яна битта шарти бор. Яқинда 
биттасини кулдирган эдим, қитиғи 
ёмон экан, ҳушидан кетиб қолди. 
Шунинг учун ҳар эҳтимолга қарши 
ёнларида тўрттагина дўхтир бўли-
ши керак.

Бояги одам каловланиб ўрнидан 
турди.

– Иби! – деди эшик томон юриб. – 
Ундай бўлса, бу дафъа кулдирарсиз.

Даврадагилар қаҳ-қаҳ уриб ку-
либ юборди.

– Ана! – деди бояги одам осто-
нада тўхтаб. – Испарапкасиз ҳам 
кулдираркансиз-ку!

Ўткир ҲОШИМОВ

Абдуҳамид ака дорихона очди. 
Қишлоққа керак-да. Турган битгани – 
савоб.

Қолаверса, хотиндан бир-икки 
сўм ни яшириб қўйса ҳам бўлади.

Лекин кўп ўтмай ака дорихонаси-
ни буткул беркитди. Ҳатто дарчасини 
ғишт билан уриб, суваб ҳам ташлади. 
Сабабини сўрам, сирка ҳидлагандай 
ижирғаниб гапириб берди:

– Дорихона очдим, уйда. Менда 
уйдан бошқа жой бўлмагандан кейин, 
уйда очаман-да, томда очармидим. 
Хайруллонинг амбулаторияси яқин, у 
дори ёзиб беради, мен сотаман, деб 
ўйлагандим-да. Аммо қулоғим оғир-
роқ, хотин ҳам ўзимга ўхшаган, бу 
касаллик онамдан ўтган... Одамлар 
чақириб келади, биз бир-биримизга 
қараймиз: «Биров чақиряптими ё 
бизга шундай туюлдими?»

– Кундузи майли, чидаймиз, – 
де йишди қўшнилар, – аммо ке-
часи... 

Оқсоқолимиз уларни қувват-
лади:

– Савобли ишга қўл урган-
сан, тушунамиз. Қишлоғимизга 
дорихона керак. Аммо бизга уйқу 
ҳам лозим-да! Қишлоқнинг на-
риги чеккасида туриб мен эшита-
ман дори сўраб келган одамнинг 
бақирганини, сен эшитмайсан. 
«Девор тепилсин» ёки «Дарвоза 
тақиллатилсин!» деб ёзиб қўйсанг, 
қандоқ бўларкан?

Оқсоқол деган номи бор, сўзини 
қайтаролмадим. Ҳасанбой домла-
га тозасидан юз грамм қуйиб бериб, 
«Бақирилмасин! Девор тепилсин 
ёки дарвоза тақиллатилсин!» деган 
лавҳага эга бўлдим. 

Аммо деворимизнинг шувоғи кўч-

гани, дарвозамизнинг қулаб тушгани 
қолди: Қулоғим оғирроқ, хотин ҳам 
ўзимга ўхшаган, бу касаллик онамдан 
ўтган... Бақирганни эшитмаганлар, 
тақиллатганни билармиди.

– Тўғри, савобли ишга қўл урган-
сан! – деди оқсоқол. – Дорихона қиш-
лоғимизга сув билан ҳаводек зарур. 
Бироқ юртга тинчлик ҳам керак. Ду-
пур-дупурлардан қўшнинг Зокиржон-
нинг хотини юрак ўйноғи бўлиб қолиб-
ди. Қосималининг сигири чала туғиб 
қўйибди. Қўнғироқ ўрнатсанг, қандоқ 

бўларкан?
Қулоғим оғирроқ, хотин ҳам ўзимга 

ўхшаган, бу касаллик онамдан ўт-
ган... Камига дорихона банкрот: пул-

га қўнғироқ олармидим. Эгамназар 
бор, қўли гул уста, отасининг дуосини 
олган, мактабнинг эски қўнғироғини 
ўрнатиб берди. Зўр бўлди. Қўнғироқ 
чалиниши билан кўчага калиш ҳам 
киймасдан учиб чиқаман: қўнғироқ-
ни яна бир марта босвормасин дей-
ман-да! Аммо дори сўраб келадиган 
одам кўп-да, ярим кечасими, азонда-
ми келишаверади-да! Бунисига мен, 
хотиним, етмишга кирган онам ва қи-

сир қолган сигиримиз ҳам матонат би-
лан чидадик. Лекин қишлоғимизнинг 

эси йўқ болалари кўниколмади: 
қўнғироқ чалинса, мактабга от-
ланадиган одат чиқариб олиш-
ди.

– Тушунамиз, – деди оқсоқол, 
– савобли ишга қўл ургансан. 
Аммо бизниям тушунгин-да! 
Энди хотинга икки оғиз гап ай-
тмоқчи бўлганимизда, қўнғи-
роғинг жиринглайди. Болалар 
туриб, мактабга отланади. «Ёт, 

ёт, ёт! Мактабникимас, дори-
хонанинг қўнғироғи жирингла-

япти!» деб уларни ётқизгун-
ча, тонг отиб қоляпти! Яхшиси, 
оёғингга ип ёки арқон боғлаб ёт-

санг... Дори-дармон керак одам 
арқонни тортади, вассалом.

Қулоғим оғирроқ, хотин ҳам ўзимга 
ўхшаган, бу касаллик онамдан ўтган... 
Аммо тирикчилик – дорихона ҳам ке-
рак. Ноилож оёғимга арқон боғлаб 

ётишга мажбур бўлдим. Энди бу ёғи-
ни тасаввур қилаверинг: оёғига арқон 
боғланган камина хотиннинг ёнида-
ман. «Асалим, шакарим!» дегуним-
ча, арқон тортилади Майли, бунисига 
чидадим. Аммо шимни топгунимча, 
арқон яна тортилади. Қўлда шим би-
лан гуппа қулайман. Бир илож қилиб, 
оёқни шимга тиқмоқчи бўламан, арқон 
яна тортилади. Хотинни туртаман. 
«Тур, ёрдам бер, ёрдам!» дейман, қу-

лоғи оғир, эшитмайди, имо-ишора би-
лан тушунтирган бўламан, тушунгун-
ча арқон тортилади, гуппа қулайман, 
оёғига тирмашаман. Бир илож қилиб 
ўрнимдан тураман. Хайрият, хотин-
нинг фаросати бор, икки-уч марта 
қулашим билан масалага тушунади. 
Мени суяшга, шимимни кийдириб қўй-
ишга киришади. Қани энди эплашнинг 
иложи бўлса. Хотин қўлтиғимга ки-
ради, мен шимни киймоқчи бўламан, 
арқон тортилади, гуппа қулаймиз. Хо-
тин мени уйга тортади, арқон кўчага. 
Ўртада уч-тўрт бор бориб-келиб тура-
ман – хотин билан кўчанинг қўлида. 
Билмадим, Ҳожи полвонга дори-дар-
мон керак бўлиб қолганми?

Ана шундан кейин дорихонани 
ёпиб, эшигини ғишт билан уриб, шу-
ваб ҳам ташладим. Менга ҳам тинч-
лик керак! Нима дедингиз?

Қулоғим оғирроқ, хотин ҳам ўзимга 
ўхшаган, бу касаллик онамдан ўтган...

Саид АНВАР

Ўрта Чирчиқда «Шарқ дурдонаси» – 
Ахалтекин зотли отлар ´ртасидаги 

анъанавий очи³ чемпионат ´тказилди
Ўрта Чирчиқ туманида "Ўзбегим отлари" 

 масъулияти чекланган жамияти отчопарида 
«Шарқ дурдонаси» – Ахалтекин зотли отлар ўрта-
сидаги анъанавий очиқ чемпионат ўтказилди.

Мусобақада зотдор от-
ларнинг кўргазмали чиқиш-
лари ҳакамлар  ҳайъати 
томонидан баҳолаб бо-
рилди. Тадбир доирасида 
Ахалтекин зотли отларнинг 
аукцион савдоси ҳам таш-
кил этилди.

Чемпионатда юқори 
ўринларни эгаллаганлар 
қимматбаҳо совғалар, ме-
даль ва дипломлар билан 
тақдирланишди.

Тадбирда вилоят ҳокими 
Зойир Мирзаев иштирок 
этди.

Тошкент вилояти 
ҳокимлиги 

Ахборот хизмати

Унда муаллиф томонидан 
юртимизнинг диққатга сазо-
вор жойлари, ўзи туғилиб 
ўсган Бекобод шаҳрининг 
кундалик ҳаёти, турмуш тар-
зи, меҳнаткаш инсонлар, бо-
лалик манзаралари акс этти-
рилган ўнлаб лавҳалар тақдим 
этилди. Ҳар бир асарда табиий-
лик, инсонийлик, ўз халқига, юр-
тига бўлган муҳаббат акс этган.

Султонбой Деҳқонов 2008 
йилдан буён Ўзбекистон Бади-
ий академияси аъзоси санала-
ди. У 30 йиллик фаолияти даво-
мида Ўзбекистон, Қозоғистон, 
Қирғизистон, Корея, Туркия 
каби кўп лаб давлатларда ўт-
казилган халқаро кўргазмалар-
да иштирок этган. 2023 йилда 
“Матнли кадр” деб номланган 
илк китоби чоп этилган.

Кўргазма фотографиянинг 
ижтимоий ва маданий аҳамия-
тини кўрсатиш йўлида муҳим 
қадам, ёшлар учун илҳом ман-
баи, ижодкорлар учун тажриба 
мактаби вазифасини ўтади. 
Якунда ижодкор Бадиий акаде-
мия Олтин медали билан тақ-
дирланди.

Ўз мухбиримиз

 КўргазмаБекобод шаҳридаги ёшлар марказида Ўзбекистон Бадиий 
академияси аъзоси, фоторассом Султонбой Деҳқоновнинг 
Бек обод шаҳрининг 80 йиллигига бағишлаб "Бекобод – юртим 
жавоҳири" номли шахсий фотокўргазмаси ташкил этилди.

